ՀԻՄՆԱՎՈՐՈՒՄ
«Հայաստանի Հանրապետության 2021 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման վերաբերյալ

  	1. Իրավական ակտի անհրաժեշտությունը (նպատակը)
Նախագծի ընդունման անհրաժեշտությունը պայմանավորված է «Պետական հավաստագրով աջակցող միջոցների տրամադրում» ծրագրի շրջանակներում աջակցող միջոցներ ստանալու նպատակով` 2021 թվականի ինը ամիսների ընթացքում նախատեսվածից ավել շահառուների դիմելիության հանգամանքով:
1.1. Կարգավորման հարաբերությունների ներկա վիճակը և առկա խնդիրները 
ՀՀ պետական բյուջեի միջոցներով «Հաշմանդամություն ունեցող անձանց աջակցություն» (1160) ծրագրի «Հաշմանդամություն ունեցող անձանց աջակցող միջոցներով ապահովում» (12001) միջոցառումների շրջանակներում շահառուներին,  պետական հավաստագրերի հիման վրա, տրամադրվում են պրոթեզաօրթոպեդիկ և վերականգնողական պարագաներ, վերականգնմանն աջակցող այլ տեխնիկական միջոցներ (այսուհետ` աջակցող միջոցներ)` որակավորված և նախարարության հետ պայմանագիր կնքած կազմակերպությունների կողմից: 
Պետական հավաստագրերի հիման վրա աջակցող միջոցների տրամադրումը հնարավորություն է ընձեռում անձին ընտրություն կատարել և ձեռք բերել իր կարիքին առավելագույնս հարմար և ավելի որակյալ աջակցող միջոցներ՝ իրենց նախընտրած կազմակերպություններից:  Այս հանգամանքով, միաժամանակ հանրային իրազեկման  բարձրացմամբ և 2020 թվականի սեպտեմբերի 27-ից Արցախի Հանրապետության դեմ սանձազերծված պատերազմի հետևանքով հաշմանդամություն ունեցող անձանց թվի մեծացմամբ պայմանավորված` մեծացել է աջակցող միջոցներ ստանալու իրավունք ունեցող անձանց դիմելիությունը, ինչի հետևանքով աջակցող միջոցների համար 2021 թվականի 4-րդ եռամսյակի համար նախատեսված ֆինանսական միջոցները սպառվել են և ինը ամսվա փաստացի ծախսը կազմել է 889,319.6 հազար դրամ։
Հարկ է նշել, որ ըստ աշխատանքի և սոցիալական հարցերի նախարարության «Պրոթեզաօրթոպեդիկ և վերականգնողական պարագաների տեղեկատվական համակարգ»-ի վերլուծության արդյունքում արված կանխատեսման, աջակցող միջոցների կարիք ունեցող հաշմանդամություն ունեցող անձանց դիմելիության ակտիվության բարձրացման ժամանակահատվածը պետք է ընդգրկեր 4-րդ եռամսյակը, սակայն 3-րդ եռամսյակում շահառուների դիմելիությունը նույնպես ակտիվ է:
 	Միաժամանակ «Պրոթեզաօրթոպեդիկ և վերականգնողական պարագաների տեղեկատվական համակարգ»-ի վերլուծության արդյունքնում պարզվել է, որ 2021 թվականի նոյեմբեր և դեկտեմբեր ամիսներին նախնական տվյալներով իրենց սահմանված ժամկետներում պետական հավաստագրի հիման վրա աջակցող միջոցներ  ստանալու իրավունք ունի 1858 անձ, որի համար անհրաժեշտ է 157,761.0 հազար դրամ:
1.2. Առկա խնդրի առաջարկվող լուծումը
	Հանրային իրազեկման  բարձրացմամբ և 2020 թվականի սեպտեմբերի 27-ից Արցախի Հանրապետության դեմ սանձազերծված պատերազմի հետևանքով հաշմանդամություն ունեցող անձանց թվի մեծացման հետևանքով շահառուների դիմելիության  մեծացման պայմաններում սույն նախագծով նախատեսվում է «Հայաստանի Հանրապետության 2021 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ վերաբաշխում կատարել, քանի որ լրացուցիչ ֆինանսական միջոցների անհրաժեշտություն է առաջացել:
Վերոգրյալով պայմանավորված առաջարկվում է  ավելացնել ՀՀ 2021 թվականի պետական բյուջեով հաստատված 1160 ծրագրի «12001. Պետական հավաստագրերով աջակցող միջոցների տրամադրում» միջոցառման համար նախատեսված ֆինանսական միջոցները 157,761.0 հազար դրամի չափով։ Պակասեցումները իրականացնել ՀՀ պետական բյուջեի 1141 ծրագրի 11007 միջոցառման գծով չիրացված ֆինանսական միջոցների հաշվին։
Ֆինանսական միջոցների չիրացումը պայմանավորված է միջոցառումը իրականացնող կազմակերպությունների վերակազմավորման և ստեղծման հանգամանքով։ Մասնավորապես՝ ՀՀ կառավարության 26.10.2020 թվականի N 1878-Ն որոշմամբ «Գյումրի քաղաքի երեխաների սոցիալական հոգածության կենտրոն» և «Գյումրու Ֆրիտյոֆ Նանսենի անվան երեխաների խնամքի և պաշտպանության N 2 գիշերօթիկ հաստատություն» ՊՈԱԿ-ները  միաձուլման ձևով վերակազմակերպվել են և ստեղծվել է «Շիրակի մարզի երեխայի և ընտանիքի աջակցության կենտրոն» ՊՈԱԿ-ը, իսկ ՀՀ կառավարության 14.01.2021 թվականի N 37-Ն որոշմամբ «Սյունիքի մարզի երեխայի և ընտանիքի աջակցության կենտրոն» Հիմնադրամը վերակազմակերպվել է ՊՈԱԿ-ի։ Հարկ եմ համարում նշել, որ «Գյումրի քաղաքի երեխաների սոցիալական հոգածության կենտրոն» ՊՈԱԿ-ը իրականացրել է երեխաների ցերեկային խնամքի ծառայություններ, իսկ «Գյումրու Ֆրիտյոֆ Նանսենի անվան երեխաների խնամքի և պաշտպանության N 2 գիշերօթիկ հաստատություն» ՊՈԱԿ-ը՝ երեխաների շուրջօրյա խնամքի ծառայություններ։ Երեխաների շուրջօրյա խնամքի ծառայություններ նախատեսվում է իրականացնել նաև ստեղծված «Շիրակի մարզի երեխայի և ընտանիքի աջակցության կենտրոն» ՊՈԱԿ-ի կողմից։ 
Գործընթացով պայմանավորված վերոգրյալ ՊՈԱԿ-ների հետ համապատասխանաբար 04.08.2021 և 23.08.2021 թ.թ.կնքվել է  պայմանագրեր մինչև տարեվերջ ծառայությունների մատուցման նպատակով, իսկ «Գյումրու Ֆրիտյոֆ Նանսենի անվան երեխաների խնամքի և պաշտպանության N 2 գիշերօթիկ հաստատություն» ՊՈԱԿ-ի հետ շուրջօրյա խնամքի ծառայությունների մատուցումը շարունակվել է մինչև վերակազմակերպումը։
Արդյունքում՝ պայմանագրերի կնքման և ծառայությունների մատուցման ժամկետներով պայմանավորված, առաջացել է շուրջ 157,761.0 հազար դրամի չիրացված ֆինանսական միջոց։
Միաժամանակ առաջացել է ֆինանսական միջոցների տեղաշարժի պահանջ ՀՀ կառավարության 26.12.2020 թվականի N 2215-Ն որոշման N 5 հավելվածի N 7 աղյուսակի 1032 ծրագրի 11001 միջոցառումը իրականացնող կազմակերպություններին հատկացված ֆինանսական միջոցներում։ Մասնավորապես՝ ի կատարումն ՀՀ կառավարության 26.01.2006 թ.-ի N 346-Ն որոշման 3-րդ կետի 1) ենթակետով և 4-րդ կետով , «Երևանի թիվ 1 տուն-ինտերնատ» ՊՈԱԿ-ի անշարժ գույքի նկատմամբ իրավունքի պետական գրանցման և սեփականության նոր վկայականների ձեռք բերման համար  անհրաժեշտ է 3,000.0 հազար դրամ լրացուցիչ ֆինանսական միջոց, որը նախատեսվում է հատկացնել «Վարդենիսի նյարդահոգեբանական տուն-ինտերնատ» ՊՈԱԿ-ին հատկացված ֆինանսական  միջոցների տնտեսումից։
2.Կարգավորման առարկան
«Պրոթեզաօրթոպեդիկ և վերականգնողական պարագաների տեղեկատվական համակարգ»-ի վերլուծության արդյունքնում պարզվել է, որ 2021 թվականի նոյեմբեր և դեկտեմբեր ամիսներին նախնական տվյալներով իրենց սահմանված ժամեկտներում 1858 անձ իրավունք ունի պետական հավաստագրի հիման վրա ստանալու աջակցող միջոցներ:
Ստորև ներկայացվում է հաշվարկը:
	9 ամսվա փոխհատուցված գումարը կազմում է
	1 ամսվա միջին գումարը
	4-րդ եռամսյակի մնացորդային գումարը կազմում է 
	Գումար  3 ամսվա համար/հոկտեմբեր, նոյեմբեր, դեկտեմբեր
	Նոյեմբեր և դեկտեմբեր համար անհրաժեշտ գումարը (հազ․դրամ)
	4-րդ եռամսյակում պրոթեզաօրթոպեդիկ և վերականգնողական պարագաներ ստանալու իրավունք ունեցող անձանց թվաքանակը (շահառու)

	889,319,6
	98,813.3
	138,678,9
	296,439.9
	157,761.0
	1858


 
Միաժամանակ հարկ եմ համարում նշել, որ արդեն իսկ ՀՀ կառավարության 19.09. 2021 N 1538 - Ն որոշմամբ միջոցառման գծով ավելացվել է 141,275.5 հազար դրամ ֆինանսական միջոց։

3.Իրավական ակտի կիրառման դեպքում ակնկալվող արդյունքը
	Սահմանաված ժամկետներում կապահովվի պետական հավաստագրի հիման վրա աջակցող միջոցների պահաջարկը:
Հայաստանի Հանրապետության աշխատանքի և սոցիալական հարցերի նախարարության ծրագրերից  157,761.0 հազար դրամ գումարի նվազեցման արդյունքում հետագայում ՀՀ պետական բյուջեի հաշվին նշված գումարների չափով ֆինանսական միջոցների վերականգնման անհրաժեշտություն չի առաջանա ։

4. «Հայաստանի Հանրապետության 2021 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին» որոշման նախագծի կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
[bookmark: _GoBack] «Հայաստանի Հանրապետության 2021 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին» որոշման նախագիծը բխում  է ՀՀ կառավարության 2021 թվականի օգոստոսի 18-ի «ՀՀ կառավարության 2021-2026 թվականների ծրագրի մասին»  N 1363-Ա որոշման  4.6–րդ որոշման  23-րդ պարբերությունից, համաձայն որի հաշմանդամություն ունեցող անձանց վերականգնողական գործընթացը խթանելու, անկախ կյանքը ապահովելու նպատակով կբարելավվեն արդեն գործող ծրագրերը, այդ թվում՝ աջակցող միջոցների տրամադրման հետ կապված։
	5. «Հայաստանի Հանրապետության 2021 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին» որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն
Հայաստանի Հանրապետության կառավարության «Հայաստանի Հանրապետության 2021 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին» որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
6. «Հայաստանի Հանրապետության 2021 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ կատարելու մասին» որոշման նախագծի ընդունման կապակցությամբ պետական բյուջեում ծախսերի և եկամուտների  ավելացում կամ նվազեցում
 «Հայաստանի Հանրապետության 2021 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին» որոշման նախագծի ընդունման կապակցությամբ պետական բյուջեում ծախսերի և եկամուտների  ավելացում կամ նվազեցում կատարելու անհրաժեշտություն չի առաջանա:

